
				এই পাতাটির মুদ্রণ সংশোধন করা প্রয়োজন। 
-
লড়াই।
৩৩৪৯ সন্ত্রম বােধ আছে যে পুরাজগতের সর্বশ্রেষ্ঠ রূপসীর সর্বাপেক্ষা মনােহারিণী। উক্তির প্রাণবধ করিতে অন্ততঃ রাজি হইবেনা। আর্থারের উপর তাহার চোখ পড়িল এবং তিনি তাহাকে হেলেনের উক্তির অবশিষ্টাংশ ব্যাখা করিতে বলিলেন। ইহাতে আর সকলে হাঁফ ছাড়িয়া বাঁচিল, এবং অনেকটা সহজভাবে এধার ওধার তাকাইতে লাগিল। তাহারা এখন নিরাপদ, আর্থার ফৰ্ম্মার সেরা ছেলে। নিশ্চয়ই ব্যাখ্যা করিতে পারিবে এবং তা করিতেই ঘণ্টাও কাবার হইবে।
আর্থার ব্যাখ্যা করিবার পূর্বে যথারীতি ঐ অংশটি একবার আবৃত্তি, করিল। টম বিশেষ মনােযােগ দিতেছিল না, কিন্তু নিম্নোক্ত কয়টি ছত্র পড়িতে আর্থারের গলার কাঁপনি হঠাৎ তাহার কানে বাজিলতােমার স্বগণে শপেছে আমায়।
“কঠিন রুক্ষ শ্বাসে, সান্ত্বনা তুমি করেছ তাদের তােমার কথায়, নিবারণ তুমি করেছ তাদের আত্মার মৃদুতায়,
" তােমার সৌম্য ভাষে।। | সে মুখ তুলিয়া আর্থারের দিকে চাহিল! মনেমনে ভাবিল “তাইত, খােকার হল কি? সে ত ঠকবার ছেলে নয়। নিশ্চয়ই শেষ পর্যন্ত পড়ে রেখেছে। পর মুহূর্তেই আর্থারকে সতেজ গলায় ব্যাখ্যা আরম্ভ করিতে দেখিয়া আশ্বস্ত হইয়া সে তাহার নােটবহিতে কুকুরের মাথা আঁকিতে প্রবৃত্ত হইল, এবং মাষ্টার মহাশয়ও এই পরিবর্তনে খুসি হইয়া, মাঝের বেঞ্চির দিকে পিঠ ফিরিয়া আর্থারের সামনে দাঁড়াইয়া, হাতে পায়ে এক রকম তাল দিতে দিতে বলিতে লাগিলেন “হাঁ, হাঁ,” “বেশ” “বেশ”।
কিন্তু সেই সাংঘাতিক দুই ছাত্রের কাছাকাছি আসিতেই আবার সেই গলার কঁপনি টমের কানে বাজিল এবং সে মুখ তুলিয়া চাহিল।

